
Waga di ndaga 

Ahmadu Lamin Sàmba Caw 


 


Al-Amiin ci ñi ko miin 





 


 


 


 


 


 


Waga di ndaga 

Ku taggatembe ci guuta Bëgg a am aafiya 


Gu muy sàmme aada 


Fàww nga Waga di ndaga. 





Al-Amiin ci ñi ko miin, "Le Samouraï" 


su jéggee raay, doomu Mbus-naax bii juddoo  Daaro  Seen  jàngale  ak  taalif xàmmeetu ci xàjj ak seen.Te ni Seŋoor ak  Seseer  jomalee  sëtti  Moliyeer, Bàmba  bindal  ci  Jolof  lool  giléem  gu ko  yanu  loof,  te  terewul  batay  nuy puukarewoo tubaab walla di mbubboo araab  te  juddoo  yaroo  Jolof  ci  jël yeneeni kàllaama di sof ngir bañ a wax wolof,  moo  soof    Séeréer  bi  mu  mer, jël  mbaal-njereer  woddoo  ko  ni  sér ndax "tarub wolof ak bu yaaram yépp a  yam".  Xam  ne  du  mas  a  séen  seen teen,  moo  tax  a  teeñoo téen  ci  xiyaas ngir réew mi jag ba jàmm sax fi dàkk. 

Mu  di  ci  taalif  ci  wolof  ak  nasaraan, am  ci  yéeney  doon  ab  werekaan, taawloo ci Rootiwaat, di ko baaxantale Waga di ndaga. 





Nun la sëtti Sankara, 


Yi pànkaa ni Gewara, 


Yor laamisoog Mandela, Sunu mébét kawe gu Obama! 

Ëmb 


Xaaj bu njëkk bi: Afrig 1: Njëlbeen gi. 





2: Gellawaar. 





3: Caabi Aafiya. 





4: Xam sa bopp. 





5: Sàggan. 





6: Ndëpp. 





7:Xalam. 





8 :Jot na. 

Xaaju  ñaareel  bi:  Afrig sowwu jant. 





1: Taggatembe. 





2: Rëqante ndigg. 





3: Foqarti Nguur. 





4: Kanaara. 





5: Eko. 





Xaaju 


ñatteel 


bi: 


Senegaal. 





1: Nguur saay na. 





2: Gàccee-ngaalama. 

3: Ndaanaan. 


4: Waññax. 





5: Jàmm. 





6: Njekk. 





7: Kumba. 





8: Baag. 





9: Mott. 





10: Sëntaare. 





11: Fakastal. 





12: Njomboor. 





13: Tama. 





14: Kaña. 

15: Diriyanke. 


16: Njaram. 





17: Tulli. 





18: Muus du jaaxaan. 

Njëlbeen gi:  


"Réew yoo xam ne dañu leen a noot lu yàgg, 


La ëpp ca askan wa day dem ba seen xel ràgg." 


(Seex Anta Jóob) 





La yàgg a sàggi seen i sag, La ñuy walbatiku def ko seen tagg Ngir am kersay dagg  


Lu ñu ŋadaaw ci seeni wagg. 





Xeeb seen bopp dem ba àgg Ci doyadal la daan seen tagg. 





Ñu doxee ca Yaras  


Ci sabar gu tas ak joqarbiwante ŋas. 


Ndaw ya ca yore dooley giléem, Jël seeni yoxo lem, 


Di mébét dund gu dàq lem. 

Nawle ya bokk tagg, 


Di diiraante mbagg 


Te xam ne rëqante ndigg Du leen mas a jig. 





Fa ca jaay doole nekk  


Ñu fay séentu njekk  


Gàccee- ngaalama 


Gën fa séentu buuña 





Lii la ñu dëxëñ ci njàngat lii nu tudde 


 Waga di ndaga.  


Jàpp ci ne Afrig dafa feebar, Ba foo laal muy xesen  


Ni ku toog ci sën. 


Ñu war koo ndëppal 


Ngir mu mere ki ko tal Te jéema ne ñokket 

